Nafarroako Parlamentuko Mahaiak, 2017ko ekainaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Guzmán Miguel Garmendia Pérez jaunak aurkeztutako galdera, Nafarroako Gazteriari buruzko II. Foru Planaren (2017-2019) eta Gazteriari buruzko 2017-2020 aldirako Foru Estrategiaren alderdi berritzaileei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko ekainaren 12an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista talde parlamentarioari atxikitako Guzmán Garmendia Pérez jaunak, Legebiltzarreko Erregelamenduan ezarritakoaren babesean, honako galdera hau aurkezten du, Kultura, Kirol eta Gazteriako kontseilariak ekainaren 15eko Osoko Bilkuran ahoz erantzun diezaion:

Nafarroako Gobernuak Kultura, Kirol eta Gazteriako kontseilariaren prentsaurrekoaren ondoren atera zuen prentsa-oharraren bidez iragarri zuen Nafarroako Gazteriari buruzko II. Foru Plana (2017-2019) eta Gazteriari buruzko 2017-2020 aldirako Foru Estrategia onetsi dituela, zeinetan jasotzen baitira populazio gazteari zuzendutako politikak, ardatz dutenak gazteen emantzipazioa sustatzea, bizimodu osasungarri bat gara dezaten erraztea, gazteen parte-hartzea bultzatzea eta gazteak erabat gizarteratzen laguntzea.

Nafarroako Gobernuaren ustez, dokumentu horietako zer alderdi dira berritzaileak?

Iruñean, 2017ko ekainaren 8an.

Foru parlamentaria: Guzmán Garmendia Pérez

